
				এই পাতাটির মুদ্রণ সংশোধন করা প্রয়োজন। 
Ꮌ 88
TMAAA SAAAAAS AAAAA AAAA SAAAAAS AAAAAS AAAAA AAAA SAAAAAAASAeeAeAeAAA SAAAAA SAAAeeAeS
মদন ।
চিত্রাঙ্গদা ।
নাট্য ।
হায়, মানবনন্দিনি, স্বৰ্গরে মুখের দিন স্বহস্তে ভাঙ্গিয়া ধরণীর এক রাত্রি পূর্ণ করি তাহে যত্নে ধরিলাম তব অধর সম্মুখে ; শচীর প্রসাদমুধা, রতির চুম্বিত, নন্দনবনের গন্ধে মোদিত-মধুর, তোমারে করামু পান, তবু এ ক্ৰন্দন ! কারে, দেব, করাইলে পান । কার তৃষা মিটাইলে । সে চুম্বন, সে প্রেমসঙ্গম এখনো উঠিছে কাপি যে অঙ্গ ব্যাপিয়া বীণার ঝঙ্কণর সম, সে ত মোর নহে ! বহুকাল সাধনায় এক দণ্ড শুধু পাওয়া যায় প্রথম মিলন, সে মিলন কে লইল লুটি, আমারে বঞ্চিত করি’ ! সে চিরদুর্লভ মিলনের সুখস্মৃতি সঙ্গে করে ঝরে পড়ে যাবে, অতিস্ফুট পুষ্পদলসম, এ মায়া-লাবণ্য মোর ; অস্তরের দরিদ্র রমণী, রিক্তদেহে বসে’ র’বে চির দিনরাত ! মীনকেতু, কোন মহা রাক্ষসীরে দিয়াছ বাধিয়া

